
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫২
রূপসী বোম্বেটে



চরবর্গের সহিত কক্ষমধ্যে প্রবেশ করিল। কাপ্তেন আলামেডা রাইমারকে জিজ্ঞাসা করিলেন, “লেফ্টেনাণ্ট সাণ্ড্রা। আসিলেন না কেন?—কথা ছিল তিনি-"

 কাপ্তেন আলামেডা, কি কথা ছিল, তাহা আর বলিবার অবসর পাইলেন না। রাইমার এক লম্ফে তাঁহার উপর নিপর্তিত হইয়া তাঁহার মুখ বাঁধিয়া ফেলিল। সঙ্গে সঙ্গে অন্য বোম্বেটেরা অবশিষ্ট প্রহরীদের আক্রমণ পূর্ব্বক একই সময়ে সকলের মুখচাপা দিল। কেহই বাঙ্ নিষ্পত্তি করিতে পারিল না। তাহাদের মনে হইল, তাহারা কখন ঘুমাইয়া পড়িয়াছিল; নিদ্রিত অবস্থায় একটা উৎকট দুঃস্বপ্ন দেখিতেছে মাত্র, ইহা সত্য নহে।—তাহারা ঘুমাইতেছে কি পরীক্ষা করিবার জন্য চোখে হাত দিতে গেল, কিন্তু হাত উঠিল। না, দুই হাত একত্র পিঠের দিকে বাঁধা!

 বোম্বেটেরা ঠিক একই সময়ে সকল প্রহরীর হাত পা মুখ বাঁধিয়া ফেলিল, এক প্রাণীকেও চীৎকার করিতে দিল না,—কথাটা প্রথমে অবিশ্বাস্য মনে হয় বটে, কিন্তু বোম্বেটেরা সম্পূর্ণ প্রস্তুত হইয়া আসিয়াছিল, ধরা পড়িলে তাহাদের কি দুর্দ্দশা হইবে, তাহাও তাহারা জানিত; তাহাদের চেষ্টার কোনও ক্রটী ছিল না। অন্য দিকে, ধনরক্ষকেরা সম্পূর্ণ নিশ্চিন্ত ছিল, তাহার উপর তাহাদের একটু ঢুলুনী আসিয়াছিল; তাহারা স্বপ্নেও ভাবে নাই, হঠাৎ এমন বিষম বিভ্রাট উপস্থিত হইবে। যদিও বা কেহ চীৎকার করিবার অবসর পাইয়া। থাকে, সে চীৎকারে সাহস করে নাই; কারণ সেনাপতির আদেশ ছিল, রাত্রে কোনও প্রহরী কোনও কারণে উচ্চৈঃস্বরে কথা বলিয়া প্রেসিডেণ্ট বাহাদুরের নিদ্রার ব্যাঘাত না করে।

 কাপ্তেন আলামেডা রাইমার কর্তৃক হঠাৎ আক্রান্ত হইয়া মেঝের

